
Korinthi Chostshogsla Paului Chagdịs Nyispa.

Korinthi chostshogsla Paului chagdịssi skor.
I chagdịs taŋ sŋunme chostshogssi uskyoŋgun gyudte, ŋadaŋŋa i chagdịspo

Tsoo Yeshu mashike skutshabs Paului dịa dzadkhanbo gyus chanog.
I chagdịspo Yeshu ŧoŋste sontea zhaŋste stiŋne lo 22 nyekhorla dịa dzadkhanbo

ŋadaŋgunla chossi khaspagun gyudte gyus chanog. I chagdịspo, Paului
makedoniye naŋŋa yodtus dịa dzadte innog.
I chagdịs taŋ sŋunme chagdịssi parri tuspoe naŋŋa Paulu Korinthi chostshogsla

thuggala soŋte inpin. Tetuspo Paulu taŋ khoŋgunni phia ma kagspoe tusshig inpin,
ciazerna khoŋŋa te chostshogspoa tenaŋŋa yodkhanni norŧhul tshaŋme kane
skyoŋgospin. Stiŋne khoŋŋi Titus teru lamcugs yaŋ khoŋgunni skorla Titussi kane
nastshul zaŋpo rig tshor. Innaŋ taruŋŋaŋ te chostshogssi naŋŋa khaciggi Paului
waŋchaboa gyabgal coadpin. Tennaboephia Paului i chagdịspo dịa dzads, inaŋŋa
1, Korinthia logste yoŋcessi thabldiŋssi naŋŋa ciphia gyurja khyoŋskhanbo

hagocugga dzadces;
2, khoŋgunni chadpa cadkhan, tadpacan sdigpa cokhanbo nyampo thundẹl

cocesla zhuwa zhuces;
3, zusma lobbongunni spuŋgolne khoŋŋi chaglasgun skyobba dzadces;
4, Yerushalemmi naŋŋa yodkhanni chostshogsgunni phia pene rogrammi

khachad cokhanbo dạndạa dụbcugcesla spospa salces;
5, Korinthi naŋŋa yodkhanni zusme skutshabsgunni zerkhanni gyabgalla, Paulu

mashike skutshabs inkhanni waŋchabo chostshogsla stances.

Paului chogsne ju.

1:1 ne 2

1 1 I igebo Konchoggi thuggoŋs naŋzhinla, Mashika Yeshui skutshabsla ldamma
dzadskhanni Paului chogsne in. Ŋadaŋŋi spun Timothii ŋa nyampo yod, yaŋ

ŋe i igebo Korinthi Konchoggi chostshogs matshad, akayi yulli naŋŋa yodkhanni
Konchoggi mi dampa tshaŋmalaŋ kallad. 2Konchog ŋadaŋgunni yab taŋ Tsoo
Yeshu mashike khyozhagunla thugrje taŋ zhide salla dzadshig.

Konchoggi semsla zhide salla dzads.

1:3 ne 11
3Ŋadaŋgunni, Tsoo Yeshu mashike yab Konchogga stodpa phulshig. Khoŋ

ni, snyiŋrjee aba taŋ semsde tshaŋme Konchog zhugste innog. 4Ŋadaŋgunniaŋ
zhanmagunla semssi naŋŋa zhide taŋnyancessi phia, Konchoggi ŋadaŋgunla
bardo tshaŋme naŋŋa semsde salla dzaddanog. Konchoggi ŋadaŋgunla salla
dzadkhanni tenna tsogs zhide ŋadaŋgunniaŋ bardoe naŋŋa yodkhangunla

taŋnyanin. 5Mashike naŋŋa ŋadaŋgunni rdugŋalgun gyasin cha zane, ŋadaŋŋi
semssi naŋŋa zhideaŋ Mashika gyudte gyasin.

6Kaltes ŋazhagun bardoe lciddi nante yodna, tebo khyozhagunla tharpa taŋ
khyozhe naŋŋa zhidee phia in. Yaŋ kaltes ŋazhagunla zhide salla dzadna, teboaŋ
khyozhagunni semsde phia in. Tene ŋazhagunni khurin yodkhan tsogs rdugŋalbo
khyozhagunniaŋ zodpa taŋ snyiŋrus nyampo khurin. 7Ŋazhagunla lokhyel rag,
khyozhagun ŋazhe rdugŋalgunni naŋŋa dẹs pasaŋ, khyozhagun ŋazhe semsdee
naŋŋaŋ dẹsin.

8Spungun khyozhagunla ŋazhe Asiae yulli naŋŋa bardo khurkhangun
hagogoshes innog, te khurui lcidpo ŋazhagunni khyuddi saŋ maŋŋa thalte yod
pasaŋ, ŋazhe sontea lusshessi rewabo medkhan soŋ. 9Denbaa, ŋazhagun shianog
sam. Innaŋ ŋazhagunla ŋazharaŋŋi khyudgunnika raglaste madugga, shikhangun
sontea laŋŋa dzadkhan Konchoggika raglaste duggoshessi phia, tegun cuŋste
innog. 10Khoŋŋi ŋazhagun shicessi jigspagunni kane thar cugga dzadte innog, yaŋ
yaŋskyar thar cugga dzadin. Khoŋŋi yoŋcescanni tussi naŋŋaŋ, ŋazhagun thar
cugga dzadcespoeka ŋazhagunni lokhyel borrad. 11Yaŋ khyozhagunni ŋazhe
phia, moslam zhucesgun gyudte ŋazhagunla rogs coanog. Tene mi maŋpozhiggi
Konchogga thugrjeche zhuin, ciazerna Konchoggi thugrje nyampo, maŋpozhiggi
ŋazhe sụŋskyobbi phia moslam zhukhangunla lansalla dzadte innog.

Paulu miskyodcessi gyuntshan.

1:12 ne 2:4
12Ŋazhagunni lokhyel taŋ sems lagmo nyampo zernyanin, ŋazhagun i jigstenpa

yaŋ migsalli khyozhagun nyampo dug zane, Konchoggi salkhanni mitshe dampa
taŋ ŧaŋpoe tshulla pudpin. Ŋazhagun mishesrabssika manpa, Konchoggi thugrjeeka
raglaste dugspin. 13Ŋe igegun salpo in, tegunni naŋŋa, yaŋ tontag caŋ vaste med,
yaŋ khyozhagunla hagoceslaŋ lamo yod. Ŋe rewa coad, zhagshig khyozhagunni
ŋazhe snyiŋŋi naŋŋa yodkhan tshaŋma hago thubin. 14Khyozhagunni ŋazhaa
dagsa siŋ hago mathubnaŋ, Tsoo Yeshu logste phebshessi zhagga, khyozhagunni
ŋazhaa, salpo coste hago pasaŋ, khyozhagunla ŋazheka phoso tshorin kazug
khyozheka ŋazhagunla phoso tshorrad. 15–16Khyozhe hagoi naŋŋa ŋaa lokhyel
yodpa, ŋe kane khyozhaa phanthogs maŋŋa thobcessi phia, ŋaa khyozhagun
nyampo thugga yoŋcesla lan nyis thabldiŋspin. Taŋpo makedoniye yulla chaa zane
yaŋ nyispa logste yoŋ zane, tene ŋa yahude yulli naŋŋa besla cha zane, ghosdom
yodkhangun khyozhagunni taŋcessi rewaŋ inpin. 17 Innaŋ khyozhaa khaciggi,
khoe thabldiŋsgunni naŋŋa gyurja ciphia khyoŋŋanog zerte tịsịdces innog. Ci
khyozhagunni, ŋe ŋaraŋŋi thabldiŋsgun samba mataŋŋa coste innog samma
ragga? Ci khyozhagunni, ŋa jigstenpagun tsogs innog samma ragga, kagunni
"Coin" zerranog innaŋ coa manog?

18 Innaŋ kazug Konchog idshescan zhugste in, ŋe khyozhagunla "Ŋa yoŋin"
zerkhanni khachadpoaŋ ŧaŋpo inpin. Ŋe "Man" zercespoa "In" mizer. 19Konchoggi
sạs, Yeshu mashike "In" ya "Man" molcessi naŋŋa thama thetshoms coa dzadda

manog. Spun Silasa, Timothi taŋ ŋe khyozhagunla chosshadkhanbo ni Yeshu
mashike skorla in, yaŋ Konchoggi molkhanbo khoŋŋi "Ḍandạa dụbcugganog."
20Ciazerna Mashika gyudte, Konchoggi zhalchad tshaŋma dụb cugga dzaddanog,
teboephia ŋazhagunni amenb zerte Konchogga stodpa phullad.

21Ŋazhaa taŋ khyozhaa nyiskoe tadpa mashike naŋŋa stanpo gyur cugga
dzadkhanbo ni Konchog zhugste innog. Tharpe phia khoŋŋi ŋadaŋgun ldamma
dzadte innog. 22Konchoggi dampe thugnyid ŋadaŋgunni snyiŋŋi naŋŋa borra
dzadte, ŋadaŋgun khoŋŋi inkhanboe thetse gyabba dzads, yaŋ tezug dzadcespoe
Konchoggi ŋadaŋgunla dzadkhanni zhalchad tshaŋma dụbcespo tantan co dzads.

23Ta ŋe zercescangun ŧaŋpo inkhanni spaŋpo Konchog in. Ŋa Korinthia logste
miyoŋcessi gyuntshanbo ni, khyozhagunla ŋe kane khaa masạntẹ phogcesne
skyobcespo inpin. 24Tebo ni, khyozhe tadpa cokhanbo laglenni naŋŋa khyoŋ zerte
waŋ taŋcespo man, innaŋ khyozhagun skyidpoe gaŋcessi phia ŋazhe khyozhagun
nyampo las conyinrag. Khyozharaŋŋi tadpa cigpo gyudte khyozhagun stanpo lusin.

2 1Tennaboephia ŋe, khyozhaa lan nyispa thugste tsherkha taŋ rdugŋal
mistancessi thagcadpin. 2Kaltes ŋe khyozhagunla tshercugna, tene sui ŋaa

thadpo yoŋcugin, tantanla ŋe tsherkha stankhangunni micug. 3Tennaboephia
ŋe khyozhagunla te igebo Griispin, ciazerna ŋa yoŋ zane, ŋaa skyidpo
khyoŋgoshescangunni tsherkha mikhyoŋ. Khyozhagunni thadpoe ŋa thadpo
khyoŋkhanbo, khyozhagunla gyusmedda? 4Ŋe te igebo masạntẹ tsherkha, snyiŋŋi
naŋŋa bardo taŋ chima maŋpo nyampo Griispin. Tsherkha yoŋ macugga, ŋe
khyozhagunla tsamshiggi cespa cokhanbo hagocugnyin ragpin.

Sdigpa cokhanboa shagspa toŋ.

2:5 ne 13
5Rdugpo tshaŋma cuŋcugkhanni miboe khyozhagunla ŋa saŋ maŋŋa rdugpo

stante innog zer zane, ŋe has taŋste man. 6Khyozhaa maŋchee khoa chadpa
taŋkhanbo, khoe phia thadthad innog ciazerna khoe gyodpa coste innog. 7 Innaŋ ta
khoa shagspa taŋste khoe semsla zhide taŋgoshes innog, te manna khoa rdugpoe
lcidpo khur minyan. 8Ŋe khyozhagunla khoa yaŋskyar cespa cocesla spospa
taŋin zhuwa phullad. 9Khyozhagunni ŋe zerkhan tshaŋmala khaa nyandugga
midug ltacessi phia ŋe khyozhagunla sŋunla ige Griispin. 10Khyozhagunni te
miboa shagspa taŋŋacig, ŋeaŋ khoa shagspa taŋin. Yaŋ shagspa taŋgoshespoa
shagspa taŋcespo ŋe mashike waŋŋi naŋŋa khyozhagunni phanthogssi phia coad.
11Shetanni ŋadaŋŋi naŋŋa yodkhanni naslugpoe phanthogs milencessi phia,
ŋadaŋgunni te miboa shagspa taŋgoshes innog, ciazerna ŋadaŋgunla shetanni
thabsŋanpagun gyusyodte innog.

12Ŋa tọessi gyalse naŋŋa mashike gamoe nastshul shaddala lebbacig, Tsoo
Yeshui gho phea dzadte ŋaa tezug cocessi skabs sals. 13 Innaŋ ŋe semssi naŋŋa

a1:19 rissi skadriggi naŋŋa iboa silwanussaŋ zerranog. Yaŋ mashike skutshabsgunni chaglassi
speche naŋŋa 18:5 pe naŋŋaŋ thobces yodte innog.
b1:20 amen ni tontagpo "Denbaa tebo dụbin" zerranog

zhide meragpin, ciazerna ŋe spun Titus khyozhagunni kane longun khurte taruŋ
tshogpa malebpa ŋe tọespagunla ju zhuste kho tsalla makedoniye gyalsaa soŋpin.

Chaddon some zhabstogpagun.

2:14 ne 3:6
14 Innaŋ ŋe Konchogga thugrjeche zhuin, khoŋ ni, ŋazhagunla chadmedla

mashike gyalkhaa thobkhanni ŧhomsskorri naŋŋa goŧhid dzadkhanbo zhugste
innogc. Ta dagsa khoŋŋi ŋazhagun Mashika sheskhanni tịzhimbo, spelcesla kolla
dzadte innog. 15Ciazerna ŋazhagun mashike Konchogga phulla dzadkhanni
tịzhimcanni spos tsogs innog. Innaŋ skyobba dzadcescangunni te tịzhimbo ŧhestor
chacessi lammika dụlkhangunni saŋ soso rig tshorranog. 16Khaciggi ŋazhaa
shikhanni tịma, innaŋ zhangunni sọg salkhanni tịzhim tsogs tshorranog. Tetsogssi
las khagcan cocessi khyud sua yodkyag?

17Khyozhagunni ltosshig, ŋazhagun phanthogssi phia chosshadkhanni te
skyonjan migun tsogs manhe. Innaŋ Konchoggi kalla dzadkhan taŋ khoŋŋi zigsin
yodkhanbo gyusyodkhanni migun tsogsla, mashike waŋŋi naŋŋa, ŋazhe sems
zaŋpo nyampo chosshaddad.

3 1Ŋazhe yaŋskyar ŋazharaŋŋika phoso coces gozug coste innogga? Ya ŋazhaa
zhangun tsogsla khyozhaa stancesla ya khyozhagunni kane gyabsheddi ige

ghosdom yodte innogga? Tantan migos. 2Te igebo ni ŋazhe snyiŋŋika dịkhan
khyozharaŋgun in, kabo tshaŋme silte ŋazhe khyozhe tọa coskhanni las zaŋpogun
hagoin. 3Mashike chogsne ŋazhe lasgunni dạsbu stankhanni ige, khyozhaa innog.
Te ige nyigu nyampo manpa, Konchog sonpoe thugnyid nyampo Griiste innog.
Tebo kagya rcu tsogsla rdoeka skoste medpa, migunni semssi naŋŋa yodte innog.

4Te tshaŋma zercessi naŋŋa ŋazhagunla lokhyel rag, ciazerna Mashika gyudte,
Konchoggi naŋŋa ŋazhagunni tadpa stanpo in. 5Ŋazhe zerramed, ŋazharaŋŋi
lagga zhabstog zhucessi khyudgun yod, innaŋ Konchoggi chogsne salla dzadte
in. 6Khoŋŋi ŋazhagunla khoŋraŋŋi chaddon some zhabstog zhucessi khyud salla
dzadte innog. I chaddon somabo ni, Griiskhanni ŧhimsgun khanyancespo manpa,
Konchog khoŋraŋŋi thugnyid salla dzadcespo innog. Griiste yodkhanni ŧhims
snyiŋpaboe, shices khyoŋŋanog, innaŋ thugnyidboe, mitshe soma sallanog.

Chaddon some zirrjid.

3:7 ne 18
7Zhan tezug naslug zirrjidcan nyampo gozugsteaŋ, rdoeka skoskhan kagya

rcuboe, shicessi chogsla ŧhids, kabo Israelpagunni luŋstonpa Mozessi ldoŋŋa
lta manyan, ciazerna khoŋŋi ldoŋne Konchoggi zirrjid ldaŋshan biŋŋadpin,
innaŋ ldaŋspo kule kulea yolin soŋ. 8Ta dampe thugnyiddi mitshe salcespoe ci
ŋadaŋgunni i chaddon some naŋŋa maŋsteaŋ zirrjid maŋpoe rewa co magossa?

c2:14 Paului tusla namzhig Rompe magmigunni zhanyaŋ magmigunla phamkal zane khoŋgunni
Rompe yulpagunni dunla khoŋraŋgunla gyalkhaa chenmo thobkhanbo stancessi phia phamkalkhanni
magmigun ŧhidte khyoŋŋadkyag.

9Ŧhimscad khyoŋkhanni kagya rcubo zirrjidcanzhig yodna, tene Konchoggi
skundunla ŋadaŋ ŧaŋpo dzadkhanni chaddon somaboa, tsamshiggi zirrjid meddọ.
10Ŋospoa, gome zirrjidpo chaddon some halasshessi zirrjidpo nyampo ldurna,
zirrjid mane medkhan tsogs innog. 11Yaŋ kaltes te yolin chakhanbo zirrjid nyampo
cuŋste inna, tene tusgyun lusshessi chaddon somaa, tsamshiggi zirrjid maŋŋa
meddọ.

12Te chaddon somaboe ŋazhagunla tezam lokhyel taŋs pasaŋ, ŋazhagun
chosshadcessi naŋŋa maŋŋa hampacan gyur. 13Ŋazhagun Mozes tsogs man,
khoe Israelpagunni khoraŋŋi ldoŋŋi kane kulea yolte chen yodkhanni zirrjidpoa
mistacessi phia, khoraŋŋi ldoŋbo ras nyampo kabs. 14 Innaŋ tegunni snyiŋgun
skyoŋpo gyur. Tantanla dagsaŋ nam chaddon snyiŋpabo sillacig, khoŋgunla hago
thubba manog kazug Mozessi ldoŋŋa kabkhanbo tsogs. Mashika cigpoe naŋŋa
tadpa cocespoe, te kabkhanbo thenna dzadin. 15Ona, diriŋŋaŋ Mozessi ŧhimsgun
sil zane, khoŋgunni snyiŋgun kabste khoŋgunla hago thubba manog.

16 Innaŋ suzhiggi Tsooe naŋŋa tadpa khyoŋŋacig, kabste yodkhanbo
thenna dzaddanog. 17Ta Tsoo ni thugnyid zhugste innog, yaŋ dampe thugnyid
yodkhangunla te ŧhimsgunni kane raŋwaŋ yodte innog. 18Ŋadaŋ tshaŋme kane
kabste yodkhanbo then pasaŋ, ŋadaŋgunni thoŋte Tsooe zirrjidpo phel cugganog,
kazuggi meloŋŋi ldaŋs khyabsshuggad. Yaŋ thugnyid inkhanni Tsooe, ŋadaŋgun
maŋne maŋŋa khoŋraŋ tsogs coa dzadte, ŋadaŋgun khoŋŋi zirrjidcanni zobste
naŋŋa gyurin chanog.

Chagchogchoggi zame naŋŋa yodkhanni nor.

4:1 ne 18

4 1Konchoggi khoŋraŋŋi snyiŋrjee naŋŋa, ŋazhagunla i zhabstoggi chaglaspo
salla dzad pasaŋ, ŋazhagunni mane spospa miphaŋ. 2Ŋazhagunni semsŋan

vaste yodkhan taŋ ŧhelbe las tshaŋma phaŋste suzhiggaŋ gob maskorra ya
Konchoggi ke naŋŋa gyurja makhyoŋŋa in. Konchoggi zigshes ŋazhagunla
gyusyodpa khoŋŋi longun ŋazhe ŧaŋpo shaddad, yaŋ ŋazhe lasgunni zhaste, sems
stsaŋma yodkhan tshaŋme, ŋazhaa idshescan inkhanni spaŋpo taŋŋanog.

3Kaltes ŋazhe shadkhanni gamoe nastshulbo kabste borradna, tebo ŧhestor
chacessi lammika dụlin yodkhangunni kane vaste borte innog. 4 I jigstennika
waŋsụlkhanni shetanni, tadpa medkhanni snyiŋgun skyoŋpo coste sambagun zhar
cugganog. Khoŋgunla gamoe nastshulli zirrjidcanni denbe odpo thoŋ mithubcesla
khoe tebo coanog. Khoŋgunni cisa thogne Konchog tsogs inkhanni mashike
zirrjiddi skorla gamoe nastshulbo ha magoa innog.

5Ŋazhagunni ŋazharaŋŋi skorla chosshaddamed, innaŋ Yeshu Mashika Tsoo
innog zerte chosshaddad. Yaŋ Yeshui tonla, ŋazhagun khyozhe yogpo in.
6Konchoggi mols, "Munnaggi naŋŋa od cuŋshigd", tenna gamoe nastshulbo gyudte
te odpo ŋadaŋgunni snyiŋŋi naŋŋa barcugga dzadcespoe, ŋadaŋgunni Yeshu
mashike zhaldoŋ thoŋte Konchoggi zirrjidpo hago thubin.

d4:6 gozuggi speche 1:3

7Zhan ŋazhagunni snyiŋŋi naŋŋa te odpo ŧhachemchem coin yodnaŋ, ŋazhagun

te rincan nor borkhanni chagcessi zama tsogs in. Iboe kane, ŋazhagunni jigspo
khyudpo ŋazharaŋŋi manpa, Konchoggi chogsne inkhanbo salpo hagoanog.

8Ŋazhagunla chogs tshaŋmane nags taŋ bardoe nante yodteaŋ, ŋazhagun
machagga innog. Ŋazhagun thetshomssi naŋŋa yodnaŋ, ŋazhagunni rewa chodte
rag zerramed. 9Ŋazhaa migunni nags stannaŋ, Konchoggi phaŋŋa dzadda mirug.
Ŋazhaa maskyon masạntẹ chanaŋ, ŋazhagun medkhan co cugga dzadda mirug.
10Mashike thugnyid ŋazhagunni naŋŋa zhugskhanbo, migunni thoŋ thubcessi phia,
rdugŋalgun gyudte ŋazhe zugspogunniaŋ Yeshu ŧoŋshespoe naŋŋa khag nenin
innog.

11Ona Yeshui shedpo ŋazhagunni shicessi zugspoe naŋŋa zhugste yodkhanbo
thoŋ thubcessi phia tusgyun ŋazhagun shicessi jigspe naŋŋa luste innog, ciazerna
ŋazhagunni mashike zhabstog zhuste innog. 12Ŋazhagun shicessi jigspe naŋŋa
duggad, innaŋ teboe dạsbu ni, khyozhagunla thamedpe mitshe thobkhanbo innog.

13Kazug suŋrabssi naŋŋa moldug, "Ŋe Konchoggi naŋŋa tadpa cos pasaŋ,
ŋe khoŋŋi lonbo shadpine" tenna tsogsla ŋazhagunniaŋ tadpa coste gamoe
nastshulbo shaddad. 14Ŋazhaa gyusyod, Tsoo Yeshu shikhangunni tọne sontea
laŋŋa dzadkhanni Konchoggi ŋazhagunnaŋ Mashika nyampo sontea laŋŋa
dzadin. Yaŋ ŋazhaa khyozhagun nyampo khoŋraŋŋi skundunla khyoŋŋa dzadin.
15Ŋazhagunla rdugŋal thoŋkhan tshaŋma khyozhagunni phanthogssi phia in. Yaŋ
Konchoggi thugrjebo mi maŋŋi saŋ maŋŋa thobste thugrjeche zhukhan maŋpo
yoŋin, Konchogga spal maŋŋi saŋ maŋŋa thobba dzadces innog.

16Tennaboephia ŋazhagunni rewabo mane phaŋŋa med. Zhan ŋazhagun
zugspoe thogne nyamsin chanaŋ, ŋazhagunni semsla Konchoggi zhagne zhagga
khyud salla dzaddug. 17Ŋazhagunla thoŋkhanni rdugŋalgun chuŋun yaŋ tus
maŋpozhig lussa manog. Innaŋ ŋazhe phia tegunni dạsbu thamedpe zirrjidpo
in, kabo i rdugŋalgunni saŋ maŋsteaŋ jigspo yodte innog. 18Tennaboephia
ŋazhagunni migpo thoŋkhanni rdugŋalgunnika maborra, mathoŋkhanni zirrjidpoeka
borrad, ciazerna thoŋkhangun gyogspa medkhan chanog, innaŋ mathoŋkhanbo
tusgyun lusshes innog.

Namkhe zugspo.

5:1 ne 10

5 1Ŋadaŋgunla gyusinnog, ŋadaŋ dugkhanni i jigstenni kurbo medkhan chana,
ŋadaŋgunla thamedkhanni khaŋpazhig namkhe naŋŋa yodte innog, kabo mii

lagpane macoa Konchog khoŋraŋŋi ŋadaŋgunni phia dzadte innog. 2Ŋadaŋgun
dagsa yodkhanni zugspoe naŋŋa uthugste, Koslag soma tsogsla namkhe
zugspobo goncesla riŋsin innog. 3Ŋadaŋgunni namkhe zugspobo gonces in pasaŋ,
ljernyalla milus. 4 I jigstenni zugspoe naŋŋa dug zane, ŋadaŋgun uthugganog,
innaŋ ŋadaŋgun i tshaŋme kane tharcesla shinyin madọa, i stagspa medkhanni
zugspobo, thamedpe mitshee naŋŋa gyurcessi phia, namkhe zugspogun gonnyin

e4:13 suŋgurri speche 116:10

dọanog. 5Tegunni phia Konchog khoŋraŋŋi ŋadaŋgun dạldịg coa dzadte innog, yaŋ
ŋadaŋgunla dampe thugnyid salla dzadte, khoŋŋi salla dzadces tshaŋma tantan
coa dzadte innog.

6Teboephia ŋazhagunla tusgyun lokhyel rag, i jigstenni zugspoe naŋŋa yod
zane, ŋazhagun Tsoo nyampo namkhe khampe naŋŋa madugga inkhanbo
gyusinnog. 7Ŋazhagunni mitshe thoŋkhanboeka manpa, Konchoggi naŋŋa idshes
coinzhig phuddad. 8Ona ŋazhagunla tantan lokhyel rag, yaŋ ŋe zerrad i jigstenni
zugspoe naŋŋa dugga saŋ, namkhe khaŋpe naŋŋa Tsoo Yeshu nyampo duggala
thaddarag. 9Teboephia ŋazhagun i zugspoe naŋŋa dugin yoddọ ya tebone
thagriŋŋa, Yeshu thugsthad cugcespo ŋazhe migzhi in. 10Ciazerna zhagshig
ŋadaŋ tshaŋma mashike skundunla, ŧhimscaddi phia, laŋgossanog, tene i jigstenni
zugspoe naŋŋa zaŋpo ya ŋanpa cokhangunni dạsbu ŋadaŋ rerea sminnanog.

Mashika gyudte Konchog nyampo dẹl.

5:11 ne 6:2
11Tsooe ŧhimscad tsamshig kagspo yodkhanbo ŋazhaa gyusyod pasaŋ, ŋazhe

zhanmagunla mashike naŋŋa tadpa khyoŋcugcessi stsondụs gyalla coad.
Ŋazhe snyiŋŋi naŋŋa yodkhanbo, Konchoggi salpo khyenna dzaddanog, yaŋ
khyozhagunniaŋ sheshessi rewa coad. 12Ŋazhe yaŋskyar ŋazharaŋŋi skorla
phoso corugga? Coamed. Ŋazhe khyozhagunla ŋazhe skorla thadpo cocessi
skabs taŋŋad, tene khyozhagunni sems ŧaŋpo yodcesla phoso macoa, raŋŋi
lasgunnika phoso cokhangunla lantaŋnyanin.

13Kaltes ŋazhe mi snyonbagun tsogsla spera taŋdug sammadna, tebo
Konchogga spal thobcesla coad. Yaŋ kaltes ŋazhe shesrabscanni labzha taŋdug
samna, tebo khyozhagunni phanthogssi phia in. 14Mashike camspe ŋazhaa tegun
cocugdug. Ŋadaŋgunni Mashika ŋadaŋ tshaŋme tonla ŧoŋste inkhanboa tadpa
cospa, ŋadaŋgunni ŋadaŋraŋŋi snyiŋpa mitshe phudtshulbo, shite inkhanboekaŋ,
tadpa coanog. 15Mashika tshaŋme phia ŧoŋs. Khoŋŋi tebo coa dzads ciazerna,
mitshe soma thobkhangunni khoraŋgunni phia, mitshe maphudda, Mashika ŧoŋste
sontea laŋŋa dzadkhanboe phia mitshe phudcessi thugsdod dzaddanog.

16Ta ŋazhe jigstenpe samtshul naŋzhin mizhig zaŋpo ya ŋanpa innog zerte
thagcadda med. Tusshigga ŋazhagunniaŋ Mashikaa tenna tsogsla sammadpin,
ta dagsa ŋazhagunni tebo coamed. 17Teboe tontagpo ni, mashike inkhangun mi
somazhig gyurte innog. Mitshe snyiŋpabo medkhan yaŋ somazhig gozug soŋte
innog.

18Te tshaŋma Konchoggi chogsne skyes innog, khoŋŋi Mashika gyudte,
ŋadaŋgun khoŋraŋ yodsa logste khyoŋŋa dzadte innog. Yaŋ Konchoggi ŋazhaa,
khoŋ taŋ migunni naŋŋa thundẹl cocessi khagpo kalla dzadte innog. 19Mashika
gyudte Konchoggi i jigstenpagun khoŋraŋ nyampo thundẹl coa dzadte tegunni
sdigpagun khoraŋgunni gyabgalla stsia madzads. Yaŋ khoŋŋi ŋazhagunla i
thundẹlli lonbo zhanmaa shadcesla salla dzads. 20Teboephia ŋazhagun mashike
skutshabs in, yaŋ ŋazhaa gyudte Konchoggi, jigstenpagunla zhuwa phullanog.

Mashike tshabs coste ŋazhe zhuwa phullad 'Juju, Konchog yodsa logste yoŋshig'.
21Konchoggi sdigpa mane medkhanni Mashika ŋadaŋgunni sdigpe phia chodpe
tshulla ldamma dzads. Ŋadaŋgun Mashika gyudte, Konchoggi skundunla ŧaŋpo
stsicesla tebo coa dzads.

6 1Ŋazhaa Konchoggi tọpa las cokhangun inpa, ŋazhe khyozhagunla Konchoggi
thugrjebo naŋmed coste zurla phaŋ miphaŋcesla zhuwa phullad. 2Ciazerna

Konchoggi dampe suŋrabssi naŋŋa molte innog,
"Ŋe ldamkhanni tuspeka ŋaa khyozhagunni moslamgun tshor,
Tharpe zhagga, ŋe khyozhagunla rogs coste inpin.f"

Ltossaŋ, diriŋ Konchoggi ldamma dzadkhanni tus, diriŋ tharpe tuspo innog.

Paului skalasgun.

6:3 ne 13
3Suzhiggaŋ ghag migyabces yaŋ ŋazhagunni zhabstog zhukhangunni naŋŋa,

skyon phiŋ mithubcessi mitshezhig, ŋazhagunni phuddad. 4Ŋazhagunni rdugŋal,
skalas taŋ, hunmeddi jigspe rigs tshaŋme naŋŋa zodpa nyampo doŋlen coces
gyudte, ŋazhagun Konchoggi denbe zhabstogpa inkhanbo stannanog. 5Sperna,
ŋazhagunla rduŋgyab taŋs, tsonkhaŋŋi naŋŋa kags, sọyoŋkhanni mitshogsgunla
doŋlen cogos, zugspo siŋ ŋalŋal tshogpa las cospin, tshan gaŋpo nyidmedpa
phudgos yaŋ zagyu medpa lus. 6Ŋazhagunni naŋŋa yodkhanni stsaŋma, hago,
zodpa, thugrje, dampe thugnyid, denbe cespa, 7 ŧaŋpo shadces, Konchoggi sheddi
naŋŋa, lagpa yaspa taŋ yoma nyiskoe naŋŋa ŧaŋpoe nolcessi lagcha, tegunni
ŋazhaa Konchoggi denbe zhabstogpa inkhanbo stannanog. 8Migunni ŋazhagunla
stsiwa ya ŧhelba, smadra ya stodpa taŋnaŋ, ŋazhe Konchogga zhabstog zhuad.
Ŋazhaa ŧaŋpo innaŋ, khoŋgunni ŋazhagunla zusme zhabstogpagun innog zerdug.
9Zhan ŋazhagun Konchoggi zhabstogpa inkhanbo tshaŋme shesnaŋ khoŋgunni
ŋazhagunla naŋmed corug. Ŋazhagun shicessi nyemoa lusnaŋ taruŋŋaŋ sontea
yod, rduŋgyab taŋs innaŋ sad masads. 10Snyiŋgunni naŋŋa rdugŋalgun yodnaŋ,
ŋazhagun skyidpo yod. Nyalbacan innaŋ, semsnyiddi thogne maŋpoa chugpo
gyurcuggad. Jigstenni thogne caŋ mednaŋ, semsnyiddi thogne ŋazhagunni lagga
citshaŋma yod.

11Korinthipa dzaogun, ŋazhe khyozhagunla ŧaŋpo zerrad, ta ŋazhe snyiŋ
khyozhagunni phia saŋ pheste in. 12Ŋazhagunni cespabo khyozhagunni phia
gagste borra med, innaŋ khyozhagunni cespabo ŋazhagunni phia gagste bordug.
13Ŋe khyozhagunla ŋaraŋŋi tụgu tsogsla spera taŋŋad, khyozhagunniaŋ snyiŋbo
saŋ phessaŋ.

Sonpo Konchoggi chodkhaŋ.

6:14 ne 7:4
14Khyozhaa tadpa medkhangun nyampo dzao nyemo magyurshig. Ŧaŋpo

kazuggi ŋanpe tọpa gyur nyanin? Od kazuggi mundịg nyampo dẹs nyanin?

f6:2 yeshaye speche 49:8

15Mashika taŋ shetanni parla ci dẹl yodkyag? Caŋ medkyag. Tadpacanzhig tadpa
medkhanzhiggi tadpa cokhanboe naŋŋa dẹsnyaninna? Mane minyan. 16Konchoggi
chodkhaŋ taŋ skundạ gunni parla ci dẹl yodkyag? Caŋ medkyag. Ŋadaŋgun, sonpo
Konchoggi chodkhaŋbo innog, kazug Konchoggi dampe suŋrabssi naŋŋa molte
innog.

" 'Ŋa tegunni tọa dugste khoŋgun nyampo dụlin.
Ŋa khoŋgunni Konchog yaŋ khoŋgun ŋe migun gyurin.g"
17 "Tennaboephia tadpa medkhangunni tọne biŋste
Khyozharaŋ tegunni tọne sosoa bete duggos.
Khoŋgunni khamloggi calaggunla lagpa mathugshig,
Tene ŋe khyozhagunla gasus zhuin.h
18Yaŋ ŋa khyozhagunni aba taŋ khyozhagun
Ŋe butsha taŋ bumogun gyurin.i'

Tsoo kunwaŋ Konchoggi mols."

7 1Ŋadaŋgunla te zhalchadgun yod pasaŋ, dzaogun, ŋati zugspo taŋ semsnyid
tshitu cokhan tshaŋma phaŋste ŋadaŋraŋ stsaŋma coshig, yaŋ Konchogga

kuspa coin khoŋŋi jigssi naŋŋa ŋadaŋraŋ cisathogne dampa gyurcugcesla las
coshig.

2Snyiŋ shagste ŋazhagunla cespa coshiggaŋ, ŋazhagunni suzhiggaŋ norŧhul
macospin, ya suzhiggaŋ lam norkhannika ŧhidte makhyerpin, ya suzhiggi kaneaŋ
phanthogs malenpin. 3Tebo ŋe khyozhagunla skyon kalla zerramed. Ŋe sŋunla
zerpin, ŋazhe khyozhaa izam cespa coad, ŋazhaa khyozha nyampo sontea dugces
ya shiceslaŋ dạldịg in. 4Ŋaa khyozhagunni naŋŋa tshaŋmesaŋ maŋŋa lokhyel
rag, yaŋ khyozhagunni phia ŋaa masạntẹ phoso tshorrarag. Rdugŋalli naŋŋaŋ,
khyozhagunni ŋaa masạntẹ spospa taŋste thadcugs.

Paului thadpo.

7:5 ne 16
5Makedoniya naŋŋa lebbacig, ŋazhagunla ŋaltshocessi tus medpin, ciazerna

ŋazhagunla chogs tshaŋmane nags taŋ bardo thoŋ, tebo ni philogne gyabgal
cokhan taŋ semssi naŋŋa tsherkha gun in. 6 Innaŋ spospa medkhangunla spospa
skye cugga dzadkhanni Konchoggi, Titus ŋazhaa yodsa leb cugga dzadte,
ŋazhagunla spospa skye cugga dzads. 7Kho ŋazhagunni tọa lebces matshad,
khyozhagunni khoa spospa taŋcespo tshorte, ŋaa ma thadpo soŋ. Khyozhagunni
ŋaa thoŋcessi sạntẹ dodpa, ŋaa tsherkha stancessi phia khyozhagun skyomo
chaces, yaŋ ŋe tonla khyozhagunni samba taŋcesgun tshorte, ŋaa ma thadpo soŋ.

8Zhan ŋe sŋunni igeboe khyozhagunni semsskyomo coste yodnaŋ, dagsa
ŋaa gyodpa merag. Tebo kalte stiŋne ŋe gyodpa cospin, ciazerna ŋaa gyussoŋ
te igeboe, tus nyuŋunzhig khyozhagunni semsskyomo costog. 9Ciinnaŋ, tebo

g6:16 ŧhimssi specha taŋpoe 26:12
h6:17 yeshaye speche 52:11
i6:18 Shamuelli specha nyispe 7:14

kalcespoa ŋaa thadpo rag, tebo khyozhagunla tsherkha cuŋcugces manpa, te
tsherkhaboe, khyozhagunla gyodpa skyecugste, khyozhe mitshe phudtshulbo
spocugs. Tebo Konchoggi khoŋraŋŋi migunla cuŋcugcessi thugsdod yodkhanni
tsherkhe rigsshig innog, soŋpasaŋ ŋazhe, khyozhagunla cizhiggi thogneaŋ
nodpa maskyalpin. 10Konchoggi ŋadaŋgunla thoŋŋoms chacugga dzadcessi
tsherkhaboe, ŋadaŋgun sdigpane thagriŋŋa khyerra dzadces taŋ tharpa thob
cugga dzaddanog. Tetsogssi tsherkhe phia gyodpa cogos medpa innog, innaŋ
gyodpa medkhanni jigstenni tsherkhe thamedpe shices khyoŋŋanog.

11Ltosshig, Konchog thugsthad cugkhanni gyodpe, khyozhagunni naŋŋa kazug
las zaŋpoe dạsbu smindug, sperna semssi naŋŋa ŧaŋpo yaŋ skyon phogkhangun
medkhan cocessi dodpa, sdigpa cokhangunnika sọ sạntẹ, sdigpe jigsnaŋ, ŋa
thoŋcessi dodpa, ŋe labzhagun kha nyancesla riŋshes, norŧhul cokhanboa gyogspa
chadpa kalces, te tshaŋma gyudte, khyozhagun noŋsmed inkhanbo khyozharaŋŋi
stante innog. 12Ŋe sŋunme igebo, norŧhul cokhan ya nodpa phogkhan gunni
skorla madịspin, innaŋ Konchoggi skundunla, khyozhagun, ŋazhe phia tsamshiggi
dadcan in tebo khyozharaŋŋi thoŋnyancessi gyuntshanboe phia Griispin. 13Teboe
zhaste ŋazhagunla spospa skyeste rag.
Ŋazhaa spospagunni nanmaa, khyozhe spun Titusla gasus yaŋ semssi naŋŋa

zhide khyoŋste thadpo chacugcespoa ŋazhagun ma thadpo soŋ. 14Khyozhe
phia ŋa tsamshiggi phoso tshorkhanbo ŋe Titusla shadpin, yaŋ khyozhagunni ŋe
rewa macagga innog. Teboephia ŋe khyozhagunla tusgyun ŧaŋpo shadda tsogsla
dagsaŋ ŋe khyozhe skorla spun Titussi dunla phoso cokhanbo denba inkhan
stannanog. 15Khyozhagunni khoe khanyante jigs taŋ snyiŋŋi thilne kuspa nyampo
gasus zhukhangun, idtu coste khoe khyozhagunla sŋunni saŋ maŋŋa yasha corug.
16Ŋa masạntẹ thadpo rag ciazerna ŋaa khyozhagunni naŋŋa tharkhyelpe lokhyel
rag.

Snyiŋ pheste salces.

8:1 ne 15

8 1Spungun Konchoggi makedoniye chostshogsgunni naŋŋa khoŋraŋŋi thugrjee
gyudte dzadkhangun, ŋe khyozhagunla hago cugnyinrag. 2Khoŋgunla nags taŋ

bardo maŋpoe tshodlta yoŋs yaŋ maŋsteaŋ nyalbacan ininnaŋ skyidpo khoŋgunni
naŋne ludte chacespoe, khoŋgun snyiŋ saŋ pheste salkhangun innog.

3Khoŋgunni khyud naŋzhin tsamshig taŋnyannaŋ taŋs matshad, tesaŋ maŋŋa
taŋkhanboa ŋe spaŋpo taŋ nyancesrag, yaŋ tebo khoŋgunni thadpo nyampo corug.
4Yerushalemmi gyalse naŋŋa yodkhanni tadpacangunla rogs cocessi stsiwe naŋŋa
khoŋgunniaŋ khag lennyancesla, ŋazhaa yaŋne yaŋ juju zerin zhuwa phuldug.
5Yaŋ khoŋgunni ŋazhe samkhanni saŋ maŋŋa cos, ciazerna Konchoggi thuggoŋs
naŋzhinla khoŋraŋgun taŋpo, Tsoo Yeshua tene ŋazhagunla taŋdug.

6Tennaboephia ŋazhagunni spun Titussi, goma khyozhagunla pene rogsgun
lduste khyoŋces gozug cocesla spospa taŋs. Te pene rogsgun lducespo
dụbcugcesla spospa taŋcessi phia, ŋe khoa khyozheka logste chacesla zhuwa

phullad. 7Khyozhagunni las maŋpoe naŋŋa ma gyalla coste innog, sperna tadpe
naŋŋa, spera taŋcessi naŋŋa, shesrabssi naŋŋa, las cocessi dodpe naŋŋa, yaŋ
ŋazhe phia khyozhagunni cespe naŋŋa. Ŋe dodpabo ni, khyozhe snyiŋ pheste
taŋcessi laspoe naŋŋaŋ gyalla cogoshes innog sammarag.

8Ŋe khyozhagunla tebo cos zerte ka taŋŋamed, innaŋ ŋe zhanyaŋ chostshogssi
taŋdodcangun nyampo ldurte khyozhagunni cespa tsamshiggi ŧaŋpo inkhanbo,
tshodlta nyinrag.

9Ŋadaŋgunni Tsoo Yeshu mashike thugrjebo khyozhagunla gyusyodte innog.
Zhan namkhe naŋŋa khoŋ chugpo innaŋ, khyozhagunni tonla khoŋ nyalbacan
gyurra dzads. Khyozhagun namkhe naŋŋa chugpo gyurcugcessi phia, khoŋ
nyalbacan gyurra dzads.

10 Ibo ŋe khadaa in, lo ciggi sŋunla khyozhagunni gozug cokhanni laspo,
dụbcugna gyalla chaces innog. Sŋunme loe naŋŋa khyozhagun taŋporaŋ inpin,
kagunni Yerushalemmi naŋŋa yodkhanni Mashikapagunla pene taŋcessi dodpa
yodces matshad taŋsteaŋ inpin. 11Ta khyozhagunni kalaspo sŋunla gozug cos
tebo dụbcug goshes innog. Khyozhagunni sŋunla taŋcessi semssi dodpabo,
dagsa tenna tsogsla taŋcessi naŋŋa stonshig, raŋraŋŋi khyud naŋzhinla toŋshig.
12Khyozhagunni cizhig taŋcessi thagcad cos kaltes riŋsinzhig taŋna, teboe
Konchog thugnyes shugganog, yaŋ tebo khyozhagunni taŋcessi khyudne thalte
manpa, khyozharaŋŋi khyud naŋzhin taŋgos. 13Ona ŋe dodpa ni, khyozhagunni
taŋcespoe, zhanmagunni mitshebo lamozhig yaŋ khyozharaŋgunni mitshebo
kagspozhig gyurcugcespo man, innaŋ tshaŋmaa dạndạ yoŋgoshespo in. 14Dagsa
khyozhagunni lagga maŋpo yod pasaŋ, ghosdom yodkhangunla rogs conyanin.
Yoŋcescanni tussi naŋŋa, khoŋgunla maŋpo jorte khyozhagunla ghosdom yod
zane, khyozha nyampo goin, tene tshaŋma dạndạ gyurin. 15Kazug dampe
suŋrabssi naŋŋa molte dug.

"Maŋpo lduste khyoŋkhangunni lagga
Godla taŋcesla malussa innog.
Yaŋ nyuŋun lduste khyoŋkhangunni
Ghosdom dạndạ soŋte innog.j"

Titus taŋ khoe tọpagun.

8:16 ne 24
16 Innaŋ Konchogga thugrjeche, khoŋŋi ŋazhe spun Tituslaŋ, khyozhagunni

phia ŋe naŋŋa yodkhanni dodpagun tsogs salla dzadte dug. 17Titussi, khyozhaa
thuggala yaŋskyar soŋ zerkhanni ŋazhe zhuwaboa thadpo cos. Denba, kho khoraŋ,
soŋte khyozhagunla thugcesla, riŋste shirug. 18Ŋazhagunni zhan spunzhiggaŋ,
Titus nyampo lamcuggad. Chostshogs tshaŋme khoa gamoe nastshul shadcessi
zhabstoggi phia stodpa phuldug. 19Ŋazhe Yerushalemmi naŋŋa yodkhanni
tadpacangunni phia pene rogsgun khyer zane, ŋazhagunla rogs cocessi phia,

j8:15 biŋte chakhanni speche 16:18

chostshogsgunni kho ldamste inpin, te zhabstoggun ni, Tsoo Yeshua spal khyoŋces
yaŋ ŋazhagun rogs cocesla riŋsin yodkhan stannanog.

20Ŋazhaa pene maŋpoe rogspo norte koldug zercesne skyobcessi phia, ŋazhe
kho taŋ Titus nyisko ŋazhaa nyampo Yerushalemmi gyalsa khyerin. 21Ŋazhagunni
cokhan ŧaŋpo inkhanbo Tsooe zigshes matshad migunniaŋ thoŋcesla stsondụs
coad.

22Ŋazhagunni khoŋ nyisko nyampo zhanyaŋ spunzhiggaŋ lamcuggad, khoe
tusskabs maŋpozhiggi naŋŋa, khoraŋ tsamshiggi Tsooa zhabstog zhucesla
riŋsin yodkhanbo, lan maŋpo stante taŋs. Khyozhagunni naŋŋa maŋŋa
lokhyel yodcespoe, ta dagsa kho maŋŋa riŋsin innog. 23Titus ni, ŋe tọpa ŋa
nyampo khyozhaa rogs cokhanbo in, yaŋ kho nyampo yodkhanni spun nyisko,
chostshogsgunni lamcugste in, yaŋ Mashikaa stsiwa khyoŋŋanog. 24Tennaboephia
khoŋ sumko taŋ zhan chostshogsgunni dunla khyozhe cespa taŋ ŋazhe
khyozhagunni skorla phoso cokhanbo tantan inkhan stonshig.

Yerushalemmi Mashikapagunni phia pene rogram lduces.

9:1 ne 15

9 1Yerushalemmi tadpacangunni phia zhabstoggi skorla ŋe khyozhagunla
dịgos medpa innog. 2Ciazerna khyozhaa Korinthi chostshogsgun rogs

cocesla tsamshig riŋsin yodkhanbo ŋaa gyusyod. Yaŋ khyozhaa akayek naŋŋa
yodkhangunni, lo cigne parla rogssi pene kalchogchog yodkhanbo, ŋe makedoniye
chostshogsgunni dunla phoso coste shadpin. Denba, khyozhagunni rogs cocessi
dodpa chenmoe zhaste, makedoniye naŋŋa yodkhanni tadpacan maŋpozhiggiaŋ
taŋces gozug.

3 Innaŋ khyozhagunni skorla ŋe phoso cokhanbo norte mankhan yaŋ ŋe
zerkhan tsogsla khyozhagunni pene tshaŋma lduste dạldịg cothubcessi phia,
ŋe khyozhagunnika i spun sumko kallad. 4Kaltes makedoniye tadpacan khacig
ŋaa nyampo yoŋste khyozhagun dạldịg medkhanbo thoŋna, tene ŋe phoso
cokhanboeka ŋa cigpo matshad khyozhagunnaŋ ŧhelba chaces innog. 5Tene
khyozhagunni damcha coskhanni penegun dạldịg yodcessi phia ŋe i spun tshaŋko
ŋe saŋ sŋunla lamcuggad. Innaŋ tebo taŋnyin medin taŋkhanni skyesshig manpa,
thadte taŋkhanni skyesshig yoŋgos sammarag.

6 Ibo marjedshig, saon nyuŋun tabkhanni zhiŋbadpazhigga stonthoggaŋ,
nyuŋunzhig mane sminna manog. Innaŋ snyiŋ pheste saon tabkhanboe
stonthoggaŋ, maŋpo rŋaen. 7Tsamshig taŋnyancesrag, tebo khyozhaa reree raŋŋi
snyiŋŋi naŋŋa thagcadgos. Sems mathadda ya waŋŋi naŋŋa mataŋshig, ciazerna
Konchog thadpo nyampo taŋkhanboa thugsthadda dzaddanog. 8Yaŋ Konchoggi
khyozhagunla ghosdomgun snyiŋ pheste salla dzaddanog. Tene tusgyun khyozhe
ghosdom tshaŋma dụbces matshad, zhanmagunlaŋ yato co nyanin. 9Kazug
dampe suŋrabssi naŋŋa molte innog.

"Khoŋŋi ghosdom yodkhan tshaŋmala snyiŋ pheste sallanog,

k9:2 Korinthi gyalsa ni akaye naŋŋa yodte innog.

Khoŋ ŧaŋpo inkhanbo tusgyun lusin.l"
10Yaŋ zhiŋbadpaa Konchoggi saon rigga tsogsla tagiaŋ salla dzaddanog. Tenna
tsogsla khoŋŋi khyozhagunni ghosdomgun rigga dzadte khyozhagunla yodkhangun
phel cugga dzaddanog. Tene khyozhagunni naŋŋa snyiŋ pheste maŋŋa taŋcessi
stonthogs sminin.

11Ona tusgyun snyiŋ pheste taŋcessi phia, khyozhagunla cisathogne cinlabs
salla dzadin. Yaŋ nam ŋazhe khyozhagunni kane te penegun khyerte ghosdom
yodkhangunla taŋŋacig, khoŋgunni Konchogga thugrjeche zhuanog. 12Tene
i taŋcescanni zhabstogpe dạsbu zaŋpo sminnanog, taŋpo Yerushalemmi
tadpacangunla ghosdomgun thobces yaŋ nyispa khoŋgunni thadpo nyampo
Konchogga thugrjeche phulcesgun innog.

13Khyozhagunni zhabstoggi dạsbui, khoŋgunni Konchogga spal thobcugga
nog, ciazerna khyozhagunni khoŋgun taŋ tadpa yodkhan tshaŋmala, snyiŋ
pheste taŋcespo gyudte, khyozhagun mashike gamoe nastshul khanyankhan
inkhanbo, stannanog. 14Yaŋ Konchoggi khyozhagunla salla dzadkhanni thugrje
khyozhagunni naŋne ludin yodcespoe, khoŋgunni snyiŋne khyozhagunni phia
moslam zhuanog. 15Tsamshiggi halasshes taŋ tshigs gyudte shad minyancessi
Konchoggi tharpe skyessi phia, Konchogga thugrjeche phulshig.

Paului khoŋraŋŋi waŋchaboa chogsskyor cos.

10:1 ne 18

10 1Ta ŋa Paului khyozhagunla mashike pasmo taŋ thugrje nyampo zhuwa
phullad. Khyozhagunni ŋa khyozhe tọa yod zane ŋosmig chuŋun, innaŋ

thagriŋne ŋe igegun dị zane ma waŋcan yoŋdug sammanog. 2Ŋaa yoŋ zane,
ŋazhe jigstenpe dodpa naŋzhin las corug samkhangun nyampo waŋcha kol
migoshessi phia, ŋe khyozhagunla dagsa zhuwa phullad.

3Ŋazhaa mi innaŋ, ŋazhagunni jigstenpe tshulla mag taŋŋamed. 4Migunni
sạntẹ thamste yodkhanni zusme samtshul taŋ zergyu gun medkhan cocesla,
ŋazhagunni jigstenni lagchagun manpa, Konchoggi lagcha ŧagpogun kollad.
5Ŋazhagunni migunla Konchog shes mashugga borkhanni phosocanni gagskyil
tshaŋma medkhan coad, yaŋ te gyabgalcanni samtshulgun phamshugste, mashike
zhaltagun khanyances labbad. 6Khyozhagunni cisathogne ŋazhe khaa nyannacig,
tene khaa manyanna luskhan tshaŋmala ŋazhe chadpa cadin.

7Denbe naslugpoa ltosshig, ma lokhyel nyampo ŋa mashike in zerkhangunni
ŋazhagunnaŋ mashike inkhan, khoraŋgun tsogs lokhyel yodkhanbo shesgos.
8Zhan Tsoo Yeshui ŋazhagunla salla dzadkhanni waŋche naŋŋa phoso coste,
ŋe spera taŋste yodna, tebo khyozhagun tadpe naŋŋa bubs macugga, shedcan
gyurcesla inpin. Ŋaa ŋaraŋŋi waŋcha kolkhanboeka ŧhelba mitshor.

9Ŋe ŋaraŋŋi igegun gyudte, khyozhagun jigsshugcessi stsondụs coamed.
10Ciazerna khaciggi, "Paului igegun tontagcan taŋ waŋcan yoŋdug innaŋ
ŋadaŋgunni tọa yod zane, kho hampa medkhan taŋ khoe lcid medkhanni spera

l9:9 suŋgurri speche 112:9

taŋdug" zerranog. 11Kazug thagriŋŋa yod zane, ŋazhe igegun Griiste yodkhan
tsogsla ŋazhaa yoŋ zane, ŋazhe waŋcha stancespo, te migunla hago goshes
innog. 12Te mi ŧagpogunni khoraŋgun ma khagcan in zerkhan tsogs zercessi ŋazhe
hampa coamed. Innaŋ khoŋgunni khoraŋ cig taŋ ciggi speces yaŋ cig taŋ cig parla
rdur zane tsamshiggi samba medkhan innog.

13 Innaŋ ŋazhagunni waŋchane thalte coskhanni lasgunni naŋŋa phoso
coamed. Ŋazhagunla Konchoggi salla dzadkhanni lasgunni naŋne dụbcugga
dzadkhangunnika phoso coad, kaboe naŋŋa khyozhaa nyampo las cokhangunnaŋ
theste in. 14Kaltes khyozhaa yodsa ŋazhaa mane mayoŋŋa inpinna, tene
ŋazhagunni khyozhagunnika waŋ yod zer zane, ŋazhaa zerchogsshespo saŋ
thalte soŋte innog. Innaŋ khyozhaa yodsa tshogpaŋ yoŋste mashike gamoe
nastshul shadkhan ŋazhaa taŋporaŋ inpin, 15matshad ŋazhagunni zhanme
coskhanni lassika phoso coste stodpa malenpin. Innaŋ khyozhagun tadpe naŋŋa
yargyas chacig khyozhe tọa ŋazhe lasgun maŋŋa gyasin chacessi ŋazhe rewa in.
16Tene ŋazhe khyozhagunni nasse saŋ thagriŋŋa, zhansuzhiggaŋ las macokhanni
nassagunni naŋŋa gamoe nastshulbo shadnyances innog, ciazerna ŋazhe te
nasseka phoso conyin merag kaboe naŋŋa zhanmagunni las cotsharte in. 17Kazug
dampe suŋrabssi naŋŋa molte innog, "Kaltes khyozhagun phoso conyin yodna
Tsoo Konchog cigpoeka phoso coshig.m"

18Raŋ taŋ raŋŋa stodpa taŋcespoa manpa Tsooe stodpa phulcespoa rin yodte
innog.

Paulu taŋ zusme skutshabsgun.

11:1 ne 15

11 1Taruŋŋaŋ ŋe samba mataŋŋa phoso cokhanboa, khyozhagun tsapigshig
naŋŋa matsherra nyancessi rewa coad. Thugrje dzadte ŋa nyampo zodpa

ghomshig. 2Konchoggi khyozha khoŋraŋ cigpoe incessi thugsdod yodda tsogsla,
ŋe naŋŋaŋ khyozhagunni phia tenna tsogs dodpa rag. Abe khoŋraŋŋi bumobo
khoe magpe lagga stad zane, stsaŋmazhig yoŋgo sammad, tenna tsogsla mashike
gyurcessi phia ŋe khyozhagun khoŋŋi chagga stad zane, semsnyiddi thogne
khyozhagun stsaŋma yoŋcessi khachad cospin. 3 Innaŋ shetan rulla zuste Hawa
bumoboa gobskor taŋŋa tsogsla, khoe ci costeaŋ khyozhagunni sems lagmo taŋ
snyiŋŋi thilne Mashika cigpoe incessi dodpe lamne thagriŋŋa khyerranog samste
ŋaa jigssarag. 4Suzhig khyozhagun yodsa yoŋste ŋazhe labkhanni Yeshui skorla
manpa yaŋ Yeshu sosozhiggi skorla labna, ya khyozhagunla thobste yodkhanni
thugnyidbo manpa yaŋ semsnyid sosozhig thobna, ya ŋazhe shadkhanni gamoe
nastshul khyozhe tadpa cokhanbo manpa yaŋ gamoe nastshul sosozhig shadna,
khyozhagunni thadpo nyampo tegun lendug.

5 Innaŋ cisathogne ŋa te mashike skutshabs ŧagpo rig in zerkhangunni saŋ
uthugs med. 6Spera taŋcessi naŋŋa ŋaa khoŋgun tsogsla khaspa meddọ, innaŋ

m10:17 yeremyi speche 9:24

ŋe naŋŋa yontan medpa man. Ŋazhe cokhan taŋ labkhan tshaŋme naŋŋa tebo
salpo coste stanpin.

7Ci ŋe ŋaraŋ pasmo taŋ khyozhagunla stsiwa coste Konchoggi gamoe
nastshulbo rin medpa shad zane, sdigpa coste innoggan? 8Ŋe zhanma
chostshogsgunni kane pene rogsgun lente khyozhagunla rin medpa zhabstog
zhu zane, ci ŋe khoŋgun comstogga? 9Yaŋ ŋa khyozhagun nyampo yoddi tus ŋe
ghosdomgun dạndạ macha zane, ŋe suzhiggaŋ rogs cocesla bardo mastanpin,
ciazerna makedoniyene yoŋkhanni spungunni ŋaa ghosdom yodkhan tshaŋma
khyoŋs. Ŋa khyozhagunnika bardozhig mane magyurpin, yaŋ ŋa gyurinnaŋ
merag. 10Kazug mashike denba ŋe naŋŋa yodkhanbo tantan in, akayeo yulli
naŋŋa suzhiggiaŋ tegunni skorla phoso cocesne ŋa gagste bor minyan. 11Ŋe
khyozhagunni kane ŋaraŋŋi ghosdommi phia gyunorri rogsgun malen pasaŋ, ci
ŋe khyozhagunla cespa macoa innogga? Mane man. Ŋe khyozhagunla cespa
cokhanbo Konchoggi khyenna dzaddanog.

12Ona ŋe taruŋŋaŋ tennabo coin dugin. Teboe ŧagpo skutshabsgunla khoŋgunni
laspoaŋ ŋazhe las tsogs in zerte phoso cocessi skabs thobcesne gagste borin.
13Khoŋgun mashike zusma skutshabsgun innog. Khoŋgunni skyonjanni lasgun
coin, mashike skutshabs inzun taŋŋanog. 14 Innaŋ ŋa halassa merag, shetanniaŋ
khoraŋ Konchoggi kalla dzadkhan oddi phonya inzun taŋŋanog. 15Tene shetanni
yogpogunniaŋ khoraŋgun ŧaŋpo zhabstogpa inzun taŋkhanboeka ŋadaŋgun
halasgoshes manog. Stiŋjugga khoŋgunla khoraŋgunni las ŋanpa coskhangunla
ospe chadpa phogganog.

Paului mitshee naŋŋa bardogun.

11:16 ne 33
16Ŋe yaŋskyar zerrad, izug spera taŋcespoe ŋaa samba medkhanzhig innog

masamshig. Kaltes khyozhagunni tezug samnaŋ, ŋe ŋaraŋŋi skorla tsapig maŋŋa
phoso co zane, ŋaŋ nyonshig kazuggi khyozhagunni mi samba medkhanzhigga
nyannad. 17Zhan itsogssi phosogun Tsooe chogsne yoŋŋa manog, innaŋ ŋe
samba medkhanzhig tsogsla spera taŋŋad. 18Tegunni khoraŋgunni jigstennika
dạsbu thobkhangunni skorla phoso cos pasaŋ ŋeaŋ coin. 19Khyozhaa Korinthi
Mashikapagun ma shesrabscan in pasaŋ khyozhagunni thadpo nyampo te samba
medkhanni lobbongun nyampo chamste inna? 20Khyozhagun waŋŋi yogga
sụlkhan, ya yodkhan tshaŋma kogste khyerkhan, ya phanthogs lenkhan, ya ŧagpo
stankhan, ya dạmlcag taŋkhan tshaŋmaŋ khyozhagunni sạnte dugdug. 21 Itsogssi
lasgun cocessi naŋŋa ŋazhagun maŋsteaŋ uthugs inkhanbo shadcesla ŋaraŋ
ŧhella rag. Innaŋ kaltes tegunni khoraŋgunni skorla phoso cocessi hampa cona,
ŋe ŋaraŋŋi samba medkhan tsogsla spera taŋkhanboekaŋ, phoso cocessi hampa
coin.

n11:7 chosshadcessi phia Paulua gyabgal cokhanni zusme skutshabsgunla pene taŋgossadpin
o11:10 Korinthi gyalsa ni akaye naŋŋa yodte innog.

22Khoŋgun ibripa innogga? Ŋaŋ in. Khoŋgun Israelpa innogga? Ŋaŋ in. Khoŋgun

Abrahammi purgyud innogga? Ŋaŋ in. 23Khoŋgun mashike zhabstog zhukhan
innogga? (Ta ŋe zerkhan taŋ zerces tshaŋma misnyonpe zerkhan tsogs tshorcen)
innaŋ ŋe Mashika tegunni saŋ maŋŋa zhabstog zhuste in: ŋe khoŋgunni saŋ
las maŋŋa sạntẹ cospin, lan maŋpo tsonkhaŋŋi naŋŋa kags, stsi minyancessi
stallcag gyabs, lan maŋpo shicessi nyemoa leb. 24 Lan sŋ̣a tusskabs sosoe naŋŋa
Yahudape sponbogunni chogsne ŋaa stallcag 39 gyabcessi chadpaŋ phogp.
25 Lanphog sum ŋaa berka Rompo nyampo rduŋs, lancig ŋaa rdoa gyabste sadces
cos, lan sum ŋaa yodkhanni tụziŋbo chagste chui naŋŋa nub, yaŋ ŋaa nyima taŋ
tshanzhig gyatshoe chui naŋŋa lus. 26Mashike phia ŋe i bardogun khurpin, lan
maŋpo ma thagriŋŋi yulgunla besla soŋpin, ŋaa ltsaŋspo taŋ cagpa gunni jigspa
cuŋ, ŋaa ŋaraŋŋi mi Yahudapa matshad Yahudapa mankhangunni kaneaŋ jigspa
cuŋ. Gyalsa, thaŋstoŋ, yaŋ tshogunni naŋŋaŋ ŋaa jigspa maŋpo cuŋ, yaŋ zunma
tadpacangunni kaneaŋ ŋaa jigspa cuŋ. 27Ŋe tus riŋmo las sạntẹ cospin, tshan
maŋpozhig nyidmedpa lus, lan maŋpo stogri taŋ skomsria luste zagyu medpin, yaŋ
gongyu maŋpo medpa dạŋmoaŋ yoŋs.

28Tegunnika nanma chostshogs tshaŋmaa tadpe naŋŋa kazugshig yoddọ
samste, ŋaa zhagtaŋ tsherkha yoŋs. 29Khyozhagunni tọa tadpe naŋŋa
shedmed inkhangun, ŋaa hagoarag. Tadpacangun ŧaŋpo mankhanni lammika
ŧhidkhangunnika ŋaa masạntẹ sọ rag.

30Kaltes ŋaa phoso cogosna, tene ŋe tantanla ŋaraŋ uthugs inkhanboeka phoso
coin. 31Ŋadaŋgunni Tsoo Yeshui yab Konchog, tusgyun stodpe ospa thobces
inkhanboe ŋe tegun zun mataŋkhanbo khyenna dzaddanog. 32Ŋa Dameskhassi
gyalse naŋŋa yod zane, gyalpo Aritassi kalon ni, gyalse ghogunnika ŋaa zumcessi
phia sụŋskhangun borte dugpin. 33 Innaŋ kho taŋ khoe sụŋkhangunni kane
shorcesla, ŋaa tsepozhiggi naŋŋa gyalse stsigpe naŋŋa yodkhanni karkhuŋ gyudte,
thurla phabs.

Paului zhalzigs taŋ bardo gun.

12:1 ne 10

12 1 I phoso cocespo phanthogscanzhig mannaŋ, ŋe taruŋŋaŋ cogos. Ŋe Tsooe
chogsne zhalzigs taŋ sŋon cugga dzadkhangun khyozhagunla shaddad.

2Lo 14 sŋunla, ŋaaq Konchog khoŋraŋ zhugssa dzadkhanni tshaŋmesaŋ namkhaa
thoshogpoe naŋŋa khyerra dzads. Tebo ŋa zugspoe naŋŋa inpinna ya semsnyiddi
naŋŋa, ŋaa caŋ gyusmed, Konchog cigpoe khyenna dzaddanog. 3Ona zugspoe
naŋŋa inpinna ya semsnyiddi naŋŋa, Konchog cigpoe khyenna dzaddanog. Innaŋ
ŋaa igun tantanla gyusyod, 4ŋa tshaŋmesaŋ namkhaa thoshogpoe naŋŋa khyerra
dzads, yaŋ tshigs gyudte shad minyancessi halasshessi zhalta rig tshor, kabo
misuzhiggaŋ shadcesla goŋspa salla madzads.

p11:24 i rduŋtshul jigsnaŋcanboe mi maŋpozhig shicugs.
q12:2 rissi skaddi naŋŋa "Ŋaa" mazerra "Mashike naŋŋa tadpacanni mizhig shessad" zerte yodte
innog.

5Zhan tenna thoŋŋomspoa phoso coces ospa innaŋ ŋe tebo macoa, ŋaraŋŋi

uthugsgun cigpoeka phoso coin. 6Kaltes ŋe tegunnika phoso cospinna, ŋe ŋaraŋ
samba medkhanzhig gyur macugga, ŋe shadkhangun zun manpa denbaa indọ.
Innaŋ ŋe tezug mico, ciazerna ŋe mitshee naŋŋa thoŋkhan ya ŋe longunni naŋŋa
tshorkhangun mastog, zhanyaŋ stodpe ghosdom merag. 7Ŋaa te halasshessi
zhalzigs thoŋkhangunnika, phoso co micugcessi phia, tsermaŋ she naŋŋa zugste
yodkhan tsogsla, Konchoggi ŋe zugspoe naŋŋa shetanni kalkhan yogpoa nags taŋ
bardo stan cugga dzads.

8Lan sum ŋe Tsooa te bardogun juju khyerra dzad zhuspin. 9 Innaŋ khoŋŋi mols,
"Khyoraŋŋa ŋe thugrje cigpoe ghosdom yodte innog. Uthugssi naŋŋa ŋe khyudpo
ma stobscan gyurrad." Teboephia ŋe ŋaraŋŋi uthugssi naŋŋa thadpo nyampo
maŋŋa phoso coad ciazerna ŋaa gyudte mashike khyudpoe chaglas dzadda nog.
10Tennaboephia mashike tonla, ŋa ŋaraŋŋi uthugs, ŧhelba stances, kagspo taŋ
bardoe naŋŋa skyidpo tshorrarag, ciazerna uthugs yodtus ŋaa stobscan in.

Korinthi chostshogsgunni phia Paului thugstsher.

12:11 ne 21
11Khyozhaa Korinthipagunni ŋaa phoso cocugste samba medkhanzhig tsogs

gyurcugs. Zhan khyozhagunni ŋe phia gyabshedcanni igegun dịgoshes yodpin.
Ŋaa caŋ mannaŋ te ŧagpo skutshabs in zerkhangunni saŋ thua man. 12Ŋaa
khyozhagun nyampo yod zane, zodpa nyampo ŋe stags, ltas taŋ halasshessi
dzadpa maŋpo coste, ŋe tantanla ŋaa mashike skutshabs inkhanbo, stante
taŋspin. 13Ŋe khyozhagunla zhan chostshogsgunni saŋ thua kazuggi stsistog?
Tebo khyozhagunla pene rogssi naŋŋa lcid mikalcespoe inna? Thugrje dzadte ŋe i
norŧhulboa goŋspa toŋshig.

14Ŋa khyozhagun yodsa lan sumpa yoŋŋad, yaŋ ŋaa khyozhagunnika lcidzhig
migyur. Khyozhagunni gyunor manpa, ŋaa khyozhagun gossad ciazerna tụgugunni
phamagunla ghosdomgun marigga, phamagunni tụgugunla ghosdomgun rigste
taŋŋanog. 15Khyozhagunni phia ŋe ŋaraŋ taŋ ŋaa yodkhan tshaŋma, ma thadpo
nyampo skyagin. Kaltes ŋe khyozhagunla cespa maŋŋa cona, khyozhe ŋaa cespa
nyuŋun coinna?

16Ŋa khyozhagunni phia bardo mankhanbo khyozhagunla gyusyodte innog.
Innaŋ khaciggi ŋa skyonjan in pasaŋ, khyozhagunni kane skyon coste phanthogs
lente innog samdug. 17 Innaŋ kazuggi? Ci khyozheka lamcugskhanni te migun
gyudte ŋe khyozhe kane phanthogs lensa? 18Khyozhaa thuggala chacessi phia ŋe
spun Titusla spospa taŋste kho nyampo zhanyaŋ spunzhig lamcug zane, ci spun
Titussi khyozhagunni kane phanthogs lensa? Mane malens. Lam cigciggika dụlin,
semsnyid cigcig nyampo ŋazhagunni lasgun tsogs coin manogga?

19Khyozhagunni ŋazhe tegun ŋazharaŋ skyobcessi phia zerte innog sammada?
Mashike zhabstogpa incespoe ŋazhe tegun khyozhagunla shaddad, teboe
spaŋpo Konchoggi salla dzaddanog. Cespe dzaogun, khyozhaa tadpe naŋŋa
shedcan gyurcessi phia ŋazhe te tshaŋma cospin. 20Ŋaa jigssarag ŋa yoŋ zane,

DRAFT 26 December 2018 Copyright © Wycliffe



Korinthipa 2 12–13 18

khyozhagunni mitshe phudzo thoŋte, ŋaa thadpo micha. Yaŋ ŋe cokhanboeka
khyozhagun thad mithad, ciazerna khyozhagunni naŋŋa dziŋmo, tshigces, sọ,
raŋdodcan, scodlammi skorla ŋanpa zerces, khabadces, raŋstod taŋces taŋ, las
cocesla tshirka medkhan, tegun thoŋcesla ŋaa jigssarag. 21Ona ŋa jigssarag,
ŋaa khyozhagun yodsa yoŋ zane Konchoggi ŋaa yaŋskyar ŧhelba tshor cugga
dzadin, ciazerna khyozhaa maŋpozhiggi taruŋŋaŋ sŋunni sdigpagun maphaŋŋa,
yaŋna tshitu, lusdẹl ŋanpa taŋ, ospe lusdẹlli tshadne thalte cokhan gunnika gyodpa
macoa inkhanbo thoŋste ŋaa rdugpo cogosin.

Paului stiŋjuggi khadagun.

13:1 ne 10

13 1Dampe suŋrabssi naŋŋa "Skyonrjod cizhig yodnaŋ spaŋpo nyis ya sum
yodte mane ŧhimscad taŋ minyanr" molte yodkhan tsogsla ŋaŋ lan sumpa

khyozhagun thuggala yoŋins. 2Ŋa khyozhagun nyampo lan nyispa yod zane, ŋe
te sdigpa cokhangunla spaŋpudte inpin, kazug ŋe sŋunla coa tsogsla, ta dagsa
yaŋskyar ŋe khoŋgun taŋ zhanyaŋ tshaŋmala spaŋpuddad, stiŋma ŋa yoŋ zane
sdigpa cokhan suzhiggaŋ ŋe chadpe kane mithar.

3Mashike ŋaa gyudte zhalta salla dzadkhanboe spaŋpo khyozhagunla gos
pasaŋ, ŋe tegun stanin. Mashike khyozhaa skyoŋces ya rogs dzad zane, khoŋ
uthugs mazhugssa, ma shedcan zhugssa dzaddanog. 4Zhan uthugssi naŋŋa khoŋ
sḳyaŋshiŋŋika sḳyaŋste ŧoŋsnaŋ, ta dagsa Konchoggi sheddi naŋŋa, khoŋ sontea
zhugste innog. Tenna tsogsla mashike naŋŋa ŋazhagunnaŋ uthugs in, innaŋ
Konchoggi waŋ taŋ Mashika ŋazhaa nyampo yodcespoe ŋazhe khyozhagunla
skyoŋin ya rogs coin.

5Khyozhaa raŋŋi tadpa ŧaŋpo inna man, tebo stagcad coshig. Raŋdaŋraŋŋa
stagcad coshig. Yeshu Mashika khyozhagunni naŋŋa zhugste inkhanbo
gyusmedda? Te manna tadpa ŧaŋpoe stagcaddi naŋŋa khyozhagun tharkhyel
machaa innog. 6Yaŋ ŋazhaa mashike denbe skutshabs inkhanni stagcaddi naŋŋa
ŧhaŋspo inkhanbo khyozhagunni hagocesla ŋe rewa coad.

7Khyozhagunni sdigpa micocesla ŋazhe Konchogga moslam phullad. Ŋe rewa
coad ŋazhaa yoŋ zane, khyozhagunnika ŋazhe waŋbo stangos miyoŋ. Ŋazhaa
yoŋŋi saŋ sŋunla ŧaŋpoe lasgun coshig­zhan ŋazhagun ŋazhe waŋbo stancessi
naŋŋa tharkhyel maluskhan tsogs thoŋsịdces innog. 8Ŋazhagunni ŧaŋpoe labzhaa
gyabgal co minyan, innaŋ ŧaŋpo cigpoe phia las coad. 9Kaltes khyozhe tadpa
shedcan coadna ŋazhagun uthugs thoŋcesla thadpo rag. Khyozhagun tadpe
naŋŋa gaŋpo ldancesla ŋazhe moslam zhuad.

10Ŋaa yoŋ zane, ŋe khyozhagunla chadpa sạntẹ taŋ migoshessi phia, ŋaa
yoŋŋi saŋ sŋunla, i igebo khyozhagunla dịad, ciazerna Tsooe ŋa salla dzadkhanni

r13:1 ŧhimssi specha nyispa 19:15
s13:1 Paului Korinthi chostshogsla spaŋpudin khoŋ lan sumpa khoŋ yodsa yoŋcespo khoŋŋi sdigpa
cokhanni gyabgalla mi summi spaŋpo taŋkhan tsogs in moldug.

waŋchabo khyozhagunni tadpa medkhan chacugces manpa, stanpo cocesla
kolnyinrag.

Paului stiŋjuggi ju taŋ cinlabs.

13:11 ne 14
11Spungun i stiŋjuggi tshigspo nyampo ŋe ige dịcespo tsharcuggad. Skyidpo

coshig, tadpe naŋŋa gaŋpo ldancugshig, cig taŋ cigga spospa toŋshig, cig taŋ
ciggi parla thundẹl taŋ zhide nyampo dugshig, tene cespa taŋ zhidee Konchog
khyozhagun nyampo zhugssa dzadin.

12Cig taŋ cigga camspa nyampo ju zhust. 13 Iru yodkhanni Konchoggi mi
dampagunni, khyozhagunla ju kaldug.

14Tsoo Yeshu mashike thugrje, Konchoggi cespa taŋ dampe thugnyiddi dẹl
khyozhagun nyampo lusshig..

t13:12 rissi naŋŋa ibo Griiste dug "Cig taŋ cigga dampe pug toŋshig"

